ԱՄՓՈՓԱԹԵՐԹ

<<Արփի լիճ>> ազգային պարկի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին>> Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 27.12.2010թ. 

թիվ 01/5224-10
	Պետական փորձագիտական եզրակացություն`

««Արփի լիճ» ազգային պարկի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	
	

	ՀՀ ֆինանսների նախարարություն

24.12.2010թ.

թիվ 1/4.4-Ե-1/10729-10


	Առաջարկում ենք խմբագրել Նախագծի 2-րդ կետը` նկատի ունենալով, որ պետական սեփականություն հանդիսացող հողերն արդեն իսկ պատկանում են Հայաստանի Հանրապետությանը և չեն կարող նվիրաբերվել Հայաստանի Հանրապետությանը:


	Ընդունվել է: 
	Որոշման նախագծի 2-րդ կետը խմբագրվել է: Պետական սեփականության ու համայնքային սեփականության հողերը բնության հատուկ պահպանվող տարածքների հողերի կատեգորիա փոխադրումը սահմանվել է առանձին կետերով:

	ՀՀ Շիրակի մարզպետարան

23.12.2010 թ.

թիվ 01/5156-10
	Որոշման նախագծով նախատեսված` Կրասար համայնքի կողմից Հայաստանի Հանրապետությանը նվիրաբերելու ենթակա հողերից 92.2 հեկտարը հանդիսանում է պետական սեփականության անտառային հողեր, իսկ 52.3 հեկտարը` համայնքային սեփականության գյուղատնտեսական նշանակության հողեր, որի համար համայնքի ավագանին չի տվել իր համաձայնությունը: 
Առաջարկվում է վերը նշված որոշման նախագիծը լրամշակել, հաշվի առնելով Կրասար համայնքի ավագանու համապատասխան որոշումը /կցվում է/:
	Չի ընդունվել:  

Կրասար համայնքի կողմից Հայաստանի Հանրապետությանը նվիրաբերելու ենթակա հողերը տվյալ դեպքում հանդիսանում է 52.3 հեկտարը` համայնքային սեփականության գյուղատնտեսական նշանակության հողերը, որոնք հանդիսնում են  Ախուրյանի կիրճում գտնվող 92.2 հեկտար պետական սեփականության անտառային հողերի շարունակությունը և ներկայացնում են մեկ ընդհանուր անտառածածկ էկոհամակարգ: Նշված հողերը գտնվում են «Արփի լիճ» ազգային պարկի «Ախուրյանի կիրճ» տեղամասում, որը ըստ տարածագործառնական նշանակության ընդգրկված է ռեկրեացիոն գոտու մեջ: 

    52.3 հեկտար հողերը Կրասար համայնքի վարչական սահմաններում սխալմամբ, ըստ նպատակային նշանակության ամրագրվել է որպես գյուղատնտեսական նշանակության /արոտ/ հողեր, սակայն փաստացի հանդիսանում է  անտառածածկ տարածք /արբանյակային լուսանկարի սխեման կցվում է/: 

    Ախուրյանի կիրճը առանձնահատուկ է իր յուրահատուկ էկոլոգիական և երկրաձևաբանական կառուցվածքով: Աշոցքի սարահարթից շատ տարբերվող միկրոկլիմայական պայմանների շնորհիվ այստեղ հանդիպում են տեսակներ, որոնք բացակայում են բարձրադիր սարահարթում: Կիրճի ստորոտում և ուղղաձիգ լանջերի երկայնքով ձգված տարածքում գտնվում է Շիրակի մարզի միակ դողդոջուն կաղամախու Populus tremula ռելիկտային պուրակը: Այն հարուստ է կենսաբազմազանությամբ և մեծ հնարավորություններ է տալիս գիտական հետազոտություններ ու ռեկրեացիոն գործունեություն ծավալելու համար: 

«Ախուրյանի կիրճ» տեղամասի հողատարածքները գտնվում են Ամասիա, Ալվար և Կրասար  համայնքների վարչական սահմաններում: Նախնական հաշվարկներով տարածքի ընդհանուր մակերեսը կազմում է 172.5:
	

	ՀՀ կառավարությանն առընթեր անշարժ գույքի կադաստրի պետական կոմիտե 16.12.2010թ. 

թիվ Ե/9/5361-10
	Նկատի ունենալով, որ որոշման նախագծում նշված  15316.1 հա հողերը պետական սեփականություն են և դրանք չեն կարող նվիրաբերվել Հայաստանի Հանրապետությանը, առաջարկում ենք որոշման նախագիծը խմբագրել` պետական սեփականություն հանդիսացող հողերը նշելով առանձին կետով:
	Ընդունվել է: 
	Որոշման նախագծի 2-րդ կետը խմբագրվել է: Պետական սեփականության ու համայնքային սեփականության հողերը բնության հատուկ պահպանվող տարածքների հողերի կատեգորիա փոխադրումը սահմանվել է առանձին կետերով:

	ՀՀ գյուղատնտեսության նախարարություն 21.12.2010թ.

թիվ ԳԱ/09.1/5909-10
	‹‹Արփի լիճ›› ազգային պարկի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին›› Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան:
	
	

	ՀՀ տարածքային կառավարման նախարարություն

28.12.2010թ.

թիվ 01/16/7643-10
	ՀՀ տարածքային կառավարման նախարարությունը «Արփի լիճ» ազգային պարկի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին» Հայաստանի Հանրապետության կառավարության որոշման նախագծի վերաբերյալ առաջարկում է քննարկել, հաշվի առնել  ՀՀ Շիրակի մարզպետի գրությամբ ներկայացված Կրասարի համայնքի ավագանու ոոշումը և հիմնավորումները, սահմանված կարգով ընթացք տալ, անհրաժեշտության դեպքում որոշման նախագիծը լրամշակել:
	Չի ընդունվել:

Եզրակացությունը ներկայացված է Շիրակի մարզպետարանից ստացված կարծիքի տողում, քանի որ Շիրակի մարզպետից նույնաբովանդակ գրություն հասցեագրված է եղել նաև ՀՀ բնապահպանության նախարարին:
	


